
GRAZAS, PROFES ! 

O fundamental da nosa profesión é atoparse a 

gusto, ben por vocación ou por convición, sen ter 

en conta a falsa imaxe externa que moitas persoas 

e colectivos teñan de nós. 

Os que levamos tempo traballando neste 

apaisoante mundo da educación, somos 

conscientes que os tópicos sobre as persoas 

docentes: moitas vacacións, soldos aceptables, 

poucas horas de traballo… non se corresponden 

coa realidade do que estamos a facer día tras día e, 

polo tanto, non fan xustiza ao noso traballo diario. 

Para ser un profesional responsable, non é 

suficiente con dominar a materia e saber explicala. 

Hai que traballar moitas máis horas que as 

específicas de clase: atender ao alumnado cando 

non se atopa ben física ou animicamente, 

adaptarse aos incesantes cambios lexislativos, 

preparar as actividades docentes, corrixir probas, 

planificar reunións internas e externas para 

mellorar a atención persoalizada e garantir unha 

correcta atención á diversidade, adaptar as 

metolodoxías ás casuísticas de cada alumno/a, 

preparar titorías coas familias, actualizarse 

profesionalmente para non perder o tren da 

innovación pedagóxica… 

Obviamente, as persoas docentes, para levar a 

cabo estas funcións precisan, a parte de moito 

tempo, ter empatía, paciencia, equilibrio afectivo e 

tamén sentido do humor como válvula de escape 

ás tensións que ten que vivir dentro e fóra da aula; 

e, indudablemente, necesitase moito cariño cara 

ao noso alumnado.  

Todo iso en circunstancias normais pero, é obvio, 

que os/as docentes levan dous anos con moitas 

complicacións engadidas:  traballando a distancia, 

realizando másters en recoñecemento de voces, en 

medición de temperaturas, en apoio titorial fóra do 

seu horario sacando horas da súa vida persoal… A 

colaboración permanente coas familias foi un 

alarde dunha cidadanía responsable ante unha  

 

 

 

 

 

situación tan imprevisible e complicada como a 

vivida durante a pandemia. 

Pero ahí estiveron, nada máis e nada menos que 

facendo o que consideraron que tiñan que facer e 

demostrando con creces a importancia da súa 

capacidade de adaptarse a tempos difíciles, con 

optimismo e resiliencia. 

Chegamos, por fin, a un fin de curso casi 

normalizado. Polo camiño, e aínda que adicamos 

todos os nosos esforzos, seguramente non lle 

aportamos a todo o noso alumnado as ferramentas 

precisas e os apoios necesarios, pero non dimos 

para máis. 

Agora toca recuperar enerxía nesas máis que 

merecidas vacacións de verán, e plantexar con 

optimismo os retos que trae inmerso o próximo 

curso académico no que a entrada en vigor da 

LOMLOE vai supoñer un incremento importante de 

traballo nos nosos centros. 

Grazas familias pola vosa colaboración, tamén a 

todo o alumnado do colexio que amosou unha 

adaptación exemplar ante unhas circunstancias tan 

adversas e, dun xeito especial, a todos os mestres 

e mestras do Celso Emilio Ferreiro. Sei que foron 

un par de anos cunha tensión sen precedentes 

pero, entre nós sabemos que somos profesionais 

docentes sen moitas vacacións, cun soldo de 

funcionario e con moitísimas horas de traballo e 

dedicación.  

De momento, trátase de facer balance sobre o 

aprendido, que foi moito, e o que nos queda por 

facer. 

No mes de setembro voltaremos ás nosas aulas coa 

mesma ilusión e optimismo de sempre, porque alí 

estarán esperándonos os nosos nenos e nenas a 

quen non podemos defraudar. 

Grazas, profes, por un impecable traballo e, feliz 

verán! 

O director: Rafa Rodríguez Martín 

